
-----------    2016 թվականի     №_____Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ԴԵԿՏԵՄԲԵՐԻ  11-Ի ԹԻՎ  1577-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2008 թվականի դեկտեմբերի 11-ի <<Հայաստանի Հանրապետության էներգետիկայի և բնական պաշարների նախարարության աշխատակազմի ընդերքի պետական տեսչություն ստեղծելու, Հայաստանի Հանրապետության   էներգետիկայի և բնական պաշարների նախարարության աշխատակազմի ընդերքի պետական տեսչության կանոնադրությունն ու կառուցվածքը հաստատելու մասին>> թիվ 1577-Ն որոշմամբ հաստատված թիվ 1 հավելվածի 8-րդ կետը լրացնել հետևյալ բովանդակությամբ՝ 14-րդ ենթակետով.  

<<14) գրավոր զգուշացում տալը,  ինչպես նաև  ընդերքօգտագործման պայմանգիրը լուծելու վերաբերյալ լիազոր մարմնին միջնորդագիր  ներկայացնելը:>> :
  2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
Հ Ի Մ Ն Ա Վ Ո Ր ՈՒ Մ
<< Հայաստանի Հանրապետության կառավարության 2008  թվականի դեկտեմբերի    11-ի թիվ  1577-Ն  որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի վերաբերյալ
1. Անհրաժեշտությունը 


Իրավական ակտի ընդունման անհրաժեշտությունը բխում է ՀՀ էներգետիկայի և բնական պաշարների նախարարության աշխատակազմի ընդերքի պետական տեսչությանը /այսուհետ՝ տեսչություն/ օրենքով տրված լիազորություններից, որի կատարումը որպես գործառույթ սահմանված չէ տեսչության կանոնադրությունում: 

2. Ընթացիկ իրավիճակը և խնդիրները:

      ՀՀ ընդերքի մասին օրենսգրքի /այսուհետ՝ Օրենսգիրք/ 30-րդ հոդվածի 2-րդ մասի համաձայն  լիազոր մարմնի կողմից տնտեսվարող սուբյեկտին կարող է տրվել զգուշացում: Օրենսգրքով  լիազոր մարմնին տրված իրավասությունը  իրականացվում է տեսչության կողմից տնտեսվարող սուբյեկտների մոտ ստուգումների, ուսումնասիրությունների  կատարմամբ: Զգուշացման նպատակը տնտեսվարող սուբյեկտներին հնարավորության ընձեռումն է ժամկետի սահմանմամբ,  պայմանագրով ստանձնած, սակայն չկատարված կամ ոչ պատշաճ կատարված պարտավորություների կատարման  համար: Արդյունքում ընդերքօգտագործողների կողմից նշված պահանջների չապահովման դեպքում ընդերքի պետական տեսչության կողմից  համաձայն ՀՀ ընդերքի մասին օրենսգրքի 76-րդ հոդվածի 1-ին մասի 9-րդ կետի միջնորդագիր է ներկայացվում լիազոր մարմին ընդերքօգտագործման պայմանագիրը լուծելու վերաբերյալ:
3.  Կարգավորման նպատակը և բնույթը: 


Իրավական ակտի նախագծով կատարվող լրացմամբ ապահովվում է տեսչության կանոնադրության մեջ  տեսչության կողմից իրականացվող տնտեսվարող սուբյեկտներին զգուշացում տալու և լիազոր մարմին միջնորդագիր ներկայացնելու  գործառույթների ամրագրումը: Այդ գործառույթների արդյունքներով է պայմանավորված տնտեսվարող սուբյեկտների կողմից պայմանագրային պարտավորությունների հետագա կատարումը կամ նրանց տրամադրված ընդերքօգտագործման իրավունքի դադարեցումը: 



4.Նախագծի մշակման գործընթացում ներգրավված ինստիտուտները և անձինք: 


Նախագիծը մշակվել է ՀՀ էներգետիկայի և բնական պաշարների նախարարության աշխատակազմի կողմից:

5. Ակնկալվող արդյունքը:

Իրավական ակտի ընդունմամբ ակնկալվում է ընդերքի ոլորտում ընդերքի ուսումնասիրության և արդյունահանման աշխատանքների արդյունավետության բարձրացում: 
Տ Ե Ղ Ե Կ Ա Ն Ք
        << Հայաստանի Հանրապետության կառավարության  2008 թվականի դեկտեմբերի  11-ի թիվ  1577-Ն  որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ ՀՀ այլ իրավական ակտերի ընդունման մասին
        << Հայաստանի Հանրապետության կառավարության 2008 թվականի դեկտեմբերի     11-ի թիվ  1577-Ն որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի ընդունումը ՀՀ օրենսդրության մեջ այլ իրավական ակտերի ընդունման անհրաժեշտություն չի առաջացնում: 

Տ Ե Ղ Ե Կ Ա Ն Ք

        << Հայաստանի Հանրապետության կառավարության  2008 թվականի դեկտեմբերի  11-ի թիվ  1577-Ն  որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեի եկամուտներում և ծախսերում փոփոխություններ նախատեսելու մասին 

        <<Հայաստանի Հանրապետության կառավարության 2008 թվականի դեկտեմբերի  11-ի թիվ  1577-Ն  որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի նախատեսում:
Ա Մ Փ Ո Փ    Տ Ե Ղ Ե Կ Ա Ն Ք

<< Հայաստանի Հանրապետության կառավարության 2008  թվականի դեկտեմբերի    11-ի թիվ  1577-Ն  որոշման մեջ լրացում կատարելու մասին>> ՀՀ կառավարության որոշման նախագծի վերաբերյալ
	Նախարարության անվանումը
	Առարկություն, առաջարկության բովանդակությունը
	Եզրակացություն

	1
	2
	3

	ՀՀ բնապահպանության նախարարություն

27.11.2015թ. N1/04.3/12515-15
	Հաշվի առնելով այն հանգամանքը, որ ՀՀ ընդերքի մասին օրենսգրքի 30-րդ հոդվածում լիազոր մարմինը հստակեցված չէ, ինչպես նաև այն, որ 30-րդ հոդվածի 2-րդ մասի 1-ին կետում չի սահմանված արդյոք օրենսգրքով նախատեսված պարտավորությունները վերաբերում են ընդերքօգտագործմանը և պահպանությանը, թե շրջակա միջավայրի պահպանությանը, անհրաժեշտ  նախագծի 1-ին կետը <<գրավոր>> բառից առաջ լրացնել <<տեսչության վերահսկողական գործառույթների շրջանակում>> բառերով:


	ՀՀ կառավարության 2008թ. մայիսի 15-ի թիվ 653-Ն որոշմամբ տարանջատվել է  ընդերքի ոլորտում  երկու լիազոր մարմինների իրավասությունների շրջանակը: ՀՀ էներգետիկայի և բնական պաշարների նախարարությանը /այսուհետ` ԷԲՊՆ/ վերապահվել է ՀՀ ընդերքի մասին օրենսգրքով, <<Բնապահպանական վերահսկողության մասին>> ՀՀ օրենքով լիազոր մարմնի իրավասությունը` նախարարության կանոնադրությամբ ամրագրված գործառույթների սահմաններում,  իսկ ՀՀ բնապահպանության նախարարությանը` բնական պաշարների հետազոտման, արդյունահանման և օգտագործման գործընթացների նկատմամբ  բնապահպանական պետական վերահսկողության իրականացումը:

ՀՀ կառավարության  15.05.2008թ. 654-Ն որոշմամբ հաստատված  ԷԲՊՆ կանոնադրության 8-րդ կետի 24-րդ ենթակետով ԷԲՊՆ-ի գործառույթ է հանդիսանում ընդերքի ողջամիտ և համալիր օգտագործման ու  պահպանման պետական ծրագրերի,  հայեցակարգերի մշակումն ու իրականացումը, իսկ 28-րդ կետով ամրագրվում է ընդերքի օգտագործման և պահպանության վերահսկողության մասով ընդերքի պետական տեսչության  աշխատանքային ծրագրերի հաստատումը: Հաշվի առնելով, որ աշխատակազմի ընդերքի պետական տեսչությունը հանդիսանում է ԷԲՊՆ աշխատակազմի առանձնացված ստորաբաժանում, ինքնստինքյան հասկանալի է, որ ԷԲՊՆ աշխատակազմի ընդերքի պետական տեսչությունն է զբաղվում ընդերքի պահպանության և օգտագործման նկատմամբ վերահսկողության իրականացմամբ: Բացի այդ, ընդերքօգտագործման իրավունքը համաձայն ՀՀ ընդերքի մասին օրենսգրքի տրամադրվում (17-րդ հոդված, 1-ին մաս, 5-րդ  կետ) և դադարեցվում է  (76-րդ հոդված, 1-ին մաս,  9-րդ կետ)  ԷԲՊՆ-ի կողմից: Ընդերքօգտագործման պայամնագրերը  տնտեսվարողների հետ կնքվում է ԷԲՊՆ-ի կողմից (17-րդ հոդված, 1-ին մաս, 11-րդ կետ): Հետևաբար  ՀՀ ԷԲՊՆ ընդերքի պետական տեսչությունը` որպես պետական մարմնի առանձնացված ստորաբաժանում  իրականացնում է  օրենքով իրեն վերապահված  գործառույթ`  ամրագրված  ՀՀ սահմանադրության 5-րդ հոդվածի 2-րդ պարբերությամբ, համաձայն որի` <<պետական մարմինները և պաշտոնական անձիք իրավասու են կատարել միայն այնպիսի գործողություններ, որոնց համար լիազորված են սահմանադրությամբ կամ օրենքներով:>>: Միաժամանակ պետք է նկատի ունենալ, որ ՀՀ ընդերքի մասին օրենսգրքի 30-րդ հոդվածը նախատեսում է ընդերքօգտագործման իրավունքի  դադարեցման հիմքերը և պայմանները: Վերջինով ամրագրված կարևոր պայմանը` տնտեսվարող սուբյեկտներին զգուշացում տալն է ստանձնած պարտավորությունների ժամանակին չկատարման համար: Ընդ որում չպետք է անտեսել, որ 2008թ. մայիսի 15-ի ՀՀ կառավարության  թիվ 653-ն և 654-Ն որոշումները ուղղված էին ընդերքօգտագործման ոլորտում մեկ պատուհանի սկզբունքի կիրառմանը: ՀՀ բնապահպանության նախարարության առաջարկությունը ըստ էության  թյուրիմացորեն կարող է հանգեցնել այդ սկզբունքի անտեսմանը, քանի որ ներկայացվող առաջարկությամբ կարելի է ենթադրել` որ ընդերքօգտագործողին  ընդերքի օգտագործման, պահպանման  մասով զգուշացում տալու  գործընացը կարող է  իրականացվել նաև այլ  գերատեսչության կողմից, տեղի տալով ոչ ցանկալի հետևանքների մեկնաբանման:

	ՀՀ ֆինանսների նախարարություն
02.12.2015թ.

 N01/11-1/37839-15
	Դիտողություններ և առաջարկություններ չունի
	

	ՀՀ արդարադատության նախարարություն

09.12.2015թ. N01/14/15166-15
	Նախագծի նախաբանում անհրաժեշտ է հղում կատարել Հայաստանի Հանրապետության ընդերքի մասին օրենսգրքի 30-րդ հոդվածի 2-րդ մասին՝ նկատի ունենալով <<Իրավական ակտերի մասին>> ՀՀ օրենքի 43-րդ հոդվածի 4-րդ մասի պահանջները:
	Ընդունվել է: 

Փոփոխությունը  կատարվել է:

	ՀՀ գյուղատնտեսության նախարարության ջրային տնտեսության պետական կոմիտե

27.05.2016թ. N01/05/1195-16
	Առաջարկություններ չունի:
	

	ՀՀ արտակարգ իրավիճակների նախարարություն

31.05.2016թ. N8/06.1/6473-16
	Առաջարկություններ չունի:
	

	ՀՀ տարածքային կառավարման և զարգացման նախարարություն

01.06.2016թ.
N 01/21/1777-16
	Առաջարկություններ և դիտողություններ չունի:
	














